
[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի N 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» N 2344-Ն ՈՐՈՇՄԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի N 318-Ն ՈՐՈՇՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԿԱՏԱՐՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ՄԱՍԻՆ» N 2323-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.Արդարադատության նախարարություն

	1. «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ և լրացումներ կատարելու մասին» N 2344-Ն և Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումների մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն անհրաժեշտ է խմբագրել՝ նշելով նորմատիվ իրավական ակտերի կրճատ անվանումը, որոնցում նախատեսվում է փոփոխություններ և լրացում:
	Ընդունվել է:

	2. Նախագծի 1-ին կետի 1-ին ենթակետով նախատեսվում է լրացում կատարել Հայաստանի Հանրապետության կառավարության 2023 թվականի դեկտեմբերի 28-ի թիվ 2344-Ն որոշման 3-րդ կետում՝ նշված որոշմամբ նախատեսված կարգավորումները տարածելով 2023 թվականի դեկտեմբերի 16-ից հետո ծագած հարաբերությունների վրա, մինչդեռ Նախագծի հիմնավորմամբ նշված լրացման անհրաժեշտությանն անդրադարձ չի կատարվել, ուստի դրա նպատակահարմարության վերաբերյալ հնարավոր չէ դիրքորոշում ներկայացնել: Նշվածը հիմք ընդունելով՝ Նախագծի հիմնավորումն անհրաժեշտ է լրամշակել, նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: (…):
	Ընդունվել է:

	3. Նախագծի 1-ին կետի 2-րդ և 3-րդ ենթակետերով նախատեսված փոփոխություններն ունեն վերանայման կարիք՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 5-րդ մասը, համաձայն որի՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Տվյալ դեպքում Հայաստանի Հանրապետության կառավարության 2023 թվականի դեկտեմբերի 28-ի թիվ 2344-Ն որոշման N 1 և N 3 հավելվածներով նախատեսված փոփոխությունները մտել են ուժի մեջ և ինկորպորացվել են հիմնական ակտում, ուստի համապատասխան փոփոխություններն անհրաժեշտ է կատարել Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ: Միաժամանակ հարկ է նկատի ունենալ, որ Նախագծի 1-ին կետի 2-րդ ենթակետով նոր խմբագրությամբ շարադրվող 2-րդ կետի 3-րդ ենթակետից հետո առկա է չհամարակալված պարբերություն, մինչդեռ՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: (…):
	Ընդունվել է:

	4. Նախագծի 1-ին կետի 3-րդ ենթակետի «հոդվածով»,» բառն ու կետադրական նշանն անհրաժեշտ է փոխարինել «հոդվածով»:» բառով ու կետադրական նշանով:
	Ընդունվել է:

	5. Նախագծի 2-րդ կետով նախատեսված փոփոխությունը չի ինկորպորացվի՝ պարզ չէ, թե ՀՀ կառավարության 2023 թվականի դեկտեմբերի 28-ի թիվ 2323-Ն որոշման որ հավելվածում է նախատեսվում փոփոխությունը: Նշվածը հիմք ընդունելով՝ անհրաժեշտ է նշված կետը հստակեցնել:
	Ընդունվել է:

	ՀՀ ֆինանսների նախարարություն
	Կարծիքը ներկայացվել է աշխատանքային կարգով։

	1․ Առաջարկվել է նախագծի 3-րդ կետը շարադրել հետևյալ բովանդակությամբ՝
3.Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման N 4 հավելվածում ՀՀ 2024 թվականի պետական բյուջեի «Առողջապահություն» բաժնի 1099 ծրագրի «11001 Ըստ փաստացի կատարողականի փոխհատուցվող ամբուլատոր-պոլիկլինիկական բժշկական օգնության ծառայություններ», «11004. Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ» և «11006. Կոլոռեկտալ քաղցկեղի սքրինինգ» միջոցառումների, 1142 ծրագրի «11001. Դատաբժշկական փորձաքննություններ» և «11002. Ախտաբանաանատոմիական հետազոտություններ» միջոցառումների, 1200 ծրագրի «11003. Երեխաներին բժշկական օգնության ծառայություններ», «11004. Մտավոր, հոգեկան (վարքագծային), լսողական, ֆիզիկական (շարժողական) և այլ զարգացման խանգարումներով երեխաների գնահատման և վերականգնողական բուժման ծառայություններ», «11006.Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ», «11007. Բնածին հիպոթիրեոզի, ֆենիլկենտոնուրիայի, լսողության և տեսողության (անհասների ռետինոպաթիա) խանգարումների, կոնքազդրային հոդի խախտման վաղ հայտնաբերման նպատակով նորածնային սքրինգների անցկացում» միջոցառումների, 1201 ծրագրի «11001. Շտապ բժշկական օգնության ծառայություններ» միջոցառման, 1202 ծրագրի «11002. Անհետաձգելի բժշկական օգնության ծառայություններ» և «11004. Ուռուցքաբանական և արյունաբանական հիվանդությունների բժշկական օգնության ծառայություններ» միջոցառումների, 1207 ծրագրի «11001. Սոցիալապես անապահով և առանձին խմբերում ընդգրկվածների բժշկական օգնության ծառայություններ», «11002. Ստոմատոլոգիական բժշկական օգնության ծառայություններ», «11005. Թրաֆիքինգի զոհերին բժշկական օգնության ծառայություններ» և «11007. Փոխպատվաստման ծառայություններ» միջոցառումների, ինչպես նաև 1208 ծրագրի «11001. ՄԻԱՎ/ՁԻԱՀ-ի կանխարգելման և բուժօգնության ծառայություններ» և «11003. Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառումների ծախսերի տնտեսագիտական դասակարգման «Ընդհանուր բնույթի այլ ծառայություններ» հոդվածը փոխարինել «Այլ նպաստներ բյուջեից» ծախսերի տնտեսագիտական դասակարգման հոդվածով:
1) 
	Ընդունվել է։



